
 
 

 

 1تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندین و شکل بدوش نومت تیمسئوول

 
 
 

 ۴۲/۹۰/۲۰۲                  پیرمحمد کاروان
 
 

 درې سـوالـیې؟؟؟  
 

 ما د بېلتون د شپې پر لویه دښته
 د عشق او درد سندرې وکرلې

 دې کروندې ته مې د ستورو لۀ کوچنیو چېنو 
 او د سپوږمۍ لۀ ښاېستوکې ډنډې 

 د نور ویالۀ راوسته 
 درد د شنو سندرو فصل د عشق او 

 پوخ شو د زرو پۀ شان وځلیدۀ
 : زۀ خپلې ګرانې معشوقې ته وایم 

 لـۀ سـرۀ سـالو نه دې ځولۍ جـوړوه 
 چې د پخو سندرو 

 د طلایي وږو ګېډۍ درکوم 
 ورځه ، ورځه چې کله ستړې شوې او تللی نۀ شوې 

 پر هغه لوی کنډؤ دمه جوړه کړه 
 د سندریزو طلایي وږو لۀ هرې دانې 

 ځان سره ورو ، ورو زمزمه جوړه کړه 
 ستا زمزمه چې واوري 

 د دې کنډؤ سر ته یوه ښکلې بنګړي واله راځي 
 پر سر یې ایښې ده زرینه بوخڅه 
 د ښکلیو وړانګو لۀ بنګړیو ډکه

 د سندریزو طلایي وږو ځولۍ به ورکړې 
 بیا ور اوږدې کړه تشې سپینې مرمرینې لېچې 

 چې درته ډکې یې کړي 
 و لۀ زرینو بنګړو د ښکلو وړانګ 

 پستنه راشه لۀ خندا نه شنه شه
 زما لۀ غاړې تاووه د بنګړو ډکې لېچې 

 هغه پستې هغه وریښمېنې او نازکې لېچې 
 زۀ پۀ ډالۍ کې یوه مسته ترانه ورکوم 
 که چا ځواب راکړ چې څوک یمه زۀ؟ 

 د معشوقې نامه مې څۀ او بنګړي واله څوک ده ؟؟ 
 

 پیرمحمد کاروان

